
Nd. 231. Nefndarálit

um frumvarp til laga um prentsmiðjur (þingskjal 33).

Nefnd sú, er fengið varð til athugunar af háttv. deild frumvarp til laga 
um prentsmiðjur, er á einu máli um það, að nýja löggjöf þurfi um þetta efni, 
°g liggja Þar til ýmis rök. í fyrsta lagi eru lögákvæði þau, er vér nú höfum 
um þetta mál, mjög slitrótt og á dreif komin. í annan stað eru fyrirmæli 
laganna og fyrirkomulag um framkvæmd þeirra ekki örugg til hlitar, svo sem 
nú er, um það, að allsherjarsöfnum landsins geti ekki brugðist það að fá alt 
það, sem prentað er árlega hér á landi, og ætlast er til að varðveitist í þess- 
um söfnum æ jafnan á ókomnum tímum. Til þess að gera þetta óbrigðulla 
höfum vér leyft oss að leggja til, að upp sé tekin ákvæði af nýjum stofni. Enn 
er það og, að svo virtist nefndinni sem óeðlilegar og óþarfar byrðar væri 
lagðar á bókaútgefendur hér á landi með löggjöf vorri eins og hún nú er. 
Tilgangur slíkra laga er eftir eðli sínu, að þvi er að söfnum landsins veit, sá 
einn að varðveita bókmentir vorar um ókomna tíma á nokkurum öruggum 
stað i landinu, þar sem allir geti átt kost á þvi að kynna sér þær og nota, en 
ekki sá að iþyngja einstökum mönnum með ókeypis bókaútlátum til lestrar- 
félaga eða bókasafna, er takmörkuð sé við héruð eða ákveðinn hluta landsins. 
Þess vegna höfum vér farið fram á það, að feld væri niður ákvæðin um ó- 
keypisbókaútlát af hendi bókaútgefenda til fjórðungsbókasafnanna, og höfum 
vér talið réttara að ætla þeim i þess stað rifari fjárstyrk af landsfé sem þvi 
svarar. Hitt töldum vér einnig sjálfsagt, er og felst i frumvarpinu, að skatti 
þeim væri nú létt af, er lengi hefir legið á útgefendum bóka og blaða hér á



landi, að láta nokkrum útlendum bókasöfnum ókeypis í té alt, sem hér væri 
prentað, þvi að það hefir verið þessu landi til engra nytja.

Þá hefir oss þótt hlýða að koma með tillögur um það, að íslenzkar 
bækur, sem gefnar eru út erlendis, megi ekki hafa hér á landi á boðstólum 

j nema þvi að eins að Þjóðbókasafni landsins hafi verið áður i té látið eintak 
af þeim.

Enn höfum vér talið rétt að gera mönnum greiðara en áður um það 
að geta tekið upp prentiðn hér á landi.

Að öðru leyti vísum vér til eftirfarandi breytingartillagna, er nefndin 
er i heild sinni samþykk, þó að einn at oss hafi áskilið sér breytingaratkvæði 
um einstök atriði.

BREYTINGARTILLÖGUR.

1. 1. gr. orðist svo:
Heimilt er hverjum manni að setja prentsmiðju og reka prentiðn, þeim 

sem fullráða er fjár síns og hefir óflekkað mannorð, en greiða skal hann áður 
lögreglustjóra 50 króna gjald fyrir atvinnuheimildina, ella útlagur 50—500 kr.

Atvinnugjald og sektir renna til landssjóðs.
2. 1. málsgrein 2. gr. orðist svo:

Allar prentsmiðjur, þær er nú eru eða siðar kunna stofnaðar að verða 
hér á landi, eru skyldar að láta Þjóðbókasafninu (Landsbókasafninu) í Reykjavík 
ókeypis í té 2 eintök af hverju þvi, sem í þeim er prentað, stóru og smáu, eins 
endurprentunum og sérprentunum úr blöðum, rilum og ritsöfnum, jafnt hvort 
sem það prentaða er haft til sölu eða eigi, og skulu þau eintök vera á skrifpappír.

3. Aftan við orðið »Þjóðskjalasafninu« bætist í svigum: (Landsskjalasafninu).

4. 3. málsgrein 2. gr. falli niSur.

5. í stað 3. gr. komi 2 nýjar greinar, sem verða 3. og 4. grein:

3- gr.
Nú er rit prentað í Reykjavík, það er nokkurt verðmæti hefir, og skal þá 

sá maður, er eignarrétt hefir að hinu samda máli, eða umboðsmaður hans, af- 
henda Þjóðbókasafninu (Landsbókasafninu) eitt eintak af þvi á skrifpappír áður 
en þrjár sólir eru af lofti virkra daga frá þvi er ritið var afhent úr prentsmiðj- 
unni, og kvittar þjóðbókarvörður fyrir eða annar bókavörður safnsins í hans 
umboði.

Nú er rit prentað annarstaðar hér á landi, og skal á sama hátt afhenda 
eitt eintak af því á næsta pósthús fyrir næstu póstferð til flutnings til Þjóðbóka- 
safnsins. Skal það sent í góðum umbúðum og ábyrgðargjald fullvirðis fyrir 
greitt, en eigi þarf burðargjald fyrir að greiða. Þjóðbókasafnið leysir sendinguna 
til sin með þjónustufrímerkjum.

Sé móti þessu brotið, greiði eigandi prentréttarins innan þriggja mánaða 
landssjóði 30 kr. fyrir hverja örk (eða hluta úr örk) af stærð ritsins. Sé það 
eigi gert í tæka tíð, skal það auglýst í Lögbirtingarblaðinu, og er þá útgáfuréttur 
að ritinu heimill hverjum sem vill. — Nú er prentréttur að slíku riti áður heim- 



ill hverjuni manni, og skal þá ráðherra þegar i stað gera ráðstafanir til að ritið 
sé hvervetna hér á landi upptækt gert, og selt við opinbert uppboð, og rennur 
andvirði þess í landssjóð. — Stimpla skal á hvert slíkt eintak: »upptækt« með 
svörtum prentstimpli. Stæli nokkur þann stimpil, varðar það hegningu sem 
skjalafölsun.

4. gr.
í lok mánaðanna marz, júni, september og desember ár hvert skal 

hver prentsmiðjueigandi eða umboðsmaður hans senda lögreglustjóra í um- 
dæmi, þvi er prentsmiðjan er i, eintök, þau er áðurnefnd söfn eiga að fá, af 
öllu prentmáli þvi er i henni hefir prentað verið síðustu 3 mánuðina (hvort 
heldur heilum bókum eða einstökum örkum eða öðru smærra), en þó má þar 
frá draga þau eintök, er send hafa verið áður samkvæmt 3. gr. Þessu skal 
fylgja skrá i 5 samritum um alt, sem prentað hefir verið á þvi timabili; fær 
prentsmiðjueigandi eina skrána aftur með áritaðri kvittun lögreglustjóra, en 
lögreglustjóri sendir söfnunum með fyrstu hagkvæmri póstferð prentmálið, og 
sinar tvær skrár hvoru safni. En hvort safnið endursendir lögreglustjóra ann- 
að eintakið með áritaðri viðtökukvittun.

Nú hefir lögreglustjóri eigi fengið prentmálssendinguna og skrár frá 
prentsmiðju áður en 10 sólir eru af loiti eftir eindaga, enda hindri eigi óvið- 
ráðanlegar tálmanir [vis major), og skal hann þá úrskurða prentsmiðjueigand- 
anum á hendur 5 króna dagsektir fyrir hvern sólarhring, sem skil dragast eftir 
að úrskurður er honum birtur.

Nú vantar í prentmál það er senda skal, og varðar það 25—500 kr. 
sekt er rennúr i landssjóð, nema prentsmiðjueigandi bæti úr þvi þegar, er hann 
er um það krafinn. Auk þessa er prentsmiðjueigandi skyldur að endurborga 
safninu, sem i hlut á, það sem safnið kostar til þess að afla sér eintakanna, 
sem vantar.

Nú verða vanskil á greiðslum fégjalda eftir lögum þessum, og er þá 
prentsmiðjan með öllum eigum og áhöldum að forgangsveði fyrir þeim.

6. 4. gr. verði 5. grein.

7. Eftir 4. gr. (sem verður 5. gr.) komi ný grein, er verði 6. gr.:

Eigi má hér á landi selja né á boðstólum hafa né auglýsa til sölu rit, 
sem erlendis er útgefið á islenzku máli, nema þjóðbókasafninu haíi verið i té 
látið eitt eintak af ritinu. Ekki nær þetta þó til blaða og tímarita.

Brot gegn ákvæðum þessarar greinar skal bæta og hegna í samræmi 
við ákvæði 3. greinar.

8. 5. gr. verði 7. gr.

9. í 6. gr., sem verði 8. gr. fyrir orðin (í 1.—2. linu) »19. janúar 1821 .... 
tekur« komi: 19. janúar 1821 og tilskipun frá 20. janúar 1832 að þvi leyti 
sem þær taka.



10. Fyrir orðin (siðast i 4 linu): »lög um breyting« komi: lög nr. 80 frá 22. 
nóv. 1907 um breyting.

Alþingi 16. marz 1911.

Bjarni Jónsson frá Vogi, Jón Þorkelsson,
formaður og framsögumaður. skrifari.

Með skirskotun til minnihlutaálits mins.

Jón ólafsson.

Álit m i n n i h 1 u t a n s.

í öllum aðalatriðum er eg samdóma meðnefndarmönnum mínum.
; Eg verð að telja það algerlega rangt, að leggja kvaðir á útgefendur bóka
til banda söfnum, sem ekki eru til. Landsbókasafn og Landsskjalasafn eru til, 
en Þjóðbókasafn og Þjóðskjalasafn þekki eg ekki að til séu. — Annað frumv. 
liggur hér fyrir um að endurskíra þessi söfn. Verði það samþykt, breytast auð- 
vitað nöfnin, og verður þvi að sjálfsögðu fylgt í öllum lögum, er siðar koma og 
nefna nöfnin. En hitt er að láta kálfinum andvana fyrir timann, að fara að nefna 
söfn, sem enn eru ekki til að lögum.

Þá er það annað atriði, er mig greinir á um við meirihlutann, að eg vil 
láta gjald og sektir eftir þessu frumvarpi renna til Landsbókasafnsins, en eigi 
landssjóðs.

; Samkvæmt þessu vil eg hvervetna í frumv. láta »Þjóðbókasafninu« og
l »Þjóðskjalasafninu« falla burt ásamt svigunum um næsta orð á eftir, sömuleiðis 
] breyta »Þjóðbókavörður« í »Landsbókavörður«.
j Eg ber þvi fram þessar

í BREYTITILLÖGUR

við breytitillögur meirihl. nefndarinnar í prentsmiðjumálinu á þskj. 161.

í 1. Hvervetna í frumv. komi »Landsbókasafn« og »Landsskjalasafn« i stað »Þjóð- 
• bókasafn« og »Þjóðskjalasafn« og svigarnir utan um næsta orð á eftir falli burt.

2. í 3. málsgr. 3. gr. í stað: »skal það auglýst« komi: skal landsstjórnin eftir 
áskorun Landsbókavarðar auglýsa það.

3. í sömu málsgr. á eflir orðunum: »gera ráðstafanir til« komi: »eftir áskorun 
Landsbókavarðar«.

4. í sömu málsgr. »eftir opinbert uppboð« komi: í Reykjavík.
5. í sömu málsgr. fyrir: »í landssjóð« komi: til Landsbókasafnsins«.
6. í sömu málsgr.: i stað »upptækt« komi: selt af landsstjórninni.
7. Aftan við 2. málsgr. 4. gr. bætist: Sektirnar renna til Landsbókasafnsins.

Alþingi 16. marz 1911.

Jón Ólafsson.


